
macaihu ukma’ia ainakanak a tamasaz

Haiza dau tatini matu’is’av sala ka bunun, tupa’us bunun tu malahi
gaganup, asat nitu maqtu pasadu’as davuc, haiza tatdiganin, mispackat ca
gaganup a bunun dii, mucga haiza ca madaingaz a bunun tupa cia tu,
““uva’az, altupat malkama’az asu ca gabasin a, katu puktanun anda’andas ca
tumpu dii. > tunganin bazbaz ca madaingaz a bunun dii, micgasin acia,
maupas matasag tu maiza ca bunun binazbaz cia.

Haiza tu tatdiganin, paqudan acia bunun is davuc, mudanin acia
mulumag a, lanahan daan tintungqgaz a liputnig masabag, mucga mintasal
tas’a ka tumaz mama’ cia mundaza is madaqgvas sala ka lukic pihanun sinuk
icia tuna ispaka’us ganiang icia maca gani’anin.

Munastu ca tumaz siza is lakda matuqtug is bungus misbusuk a bunun,
maupa’i kalihivhivun ca misbusuk a bunun a, dungzav minpalkav tingquza
tu mazang dungzava kak ihaan daza is lukic? mucqa acia sadus ganiang is
tumaz, pismantuk acia tu, “ makuaga azak minkaun mundaza is lukic
munhan sinuk is tumaz? na mucga ak tismaupati ihaanti mataz? ”

Kinhiva acia malugdup is mata, makaming masapsap it’i haiza ca

tumpu? manahip daingaz a cia i haiza ca tumpu, kamingan cia siza ca tumpu

pihaan ima ki cia. Pismantuk a cia tu, “ alama’azang ata nitu latuza is
galingas madaingaz a bunun, naiput na minmakua haip diganin? ”

Minkaunin is lukic ca tumaz, angkuc is lakda ca ima, na mapataz is
bunun, musu’us bunun dii mukuciat tumpu mapataz ca ganiang, altala’an cia
ca tinas tumaz, mintasalin ca bungu sadu’an cia ha musu’un cia makucia
tumpu macangcang ca bungus tumaz, uzavin mugalgal ca tumaz mataz, tupa
ka ciia tu, “ ma’azak a tutuza gaganup tu bunun, asat nanu nitu magtu

punghavun ca tumpu, maupa’i ciati ca tamasaz inita. ”

